
IMMERSIV TEXNOLOGIYALAR VOSITASIDA TALABALARNING TANQIDIY
TARIXIY TAFAKKURINI RIVOJLANTIRISH METODIKASI

J.A.Yuldashev
Namangan davlat pedagogika instituti dotsenti,
pedagogika fanlari doktori (DSc)

Annotatsiya Mazkur magqolada immersiv texnologiyalar (Virtual Reality — VR, Augmented
Reality — AR va Mixed Reality — MR) vositasida oliy ta’lim muassasalari talabalarining tanqidiy tarixiy
tafakkurini rivojlantirishning pedagogik imkoniyatlari hamda metodik modeli tahlil gilingan. Tarix
ta’limida immersiv muhitni tashkil etish talabalarning tarixiy vogea-hodisalarni ko‘p manbali tahlil gilish,
sabab-oqibat  bog’ligligini aniglash, tarixiy dalillarni tanqidiy baholash va tarixiy empatiyani
shakllantirishga xizmat qilishi asoslab berilgan. Tadgiqot natijasida immersiv texnologiyalar asosida ishlab
chigilgan metodika talabalarning tarixiy tafakkurini rivojlantirishda samarali vosita ekanligi aniglangan

Kalit so’zlar: immersiv texnologiyalar, virtual reallik, kengaytirilgan reallik, tanqidiy tarixiy

tafakkur, tarix ta’limi, raqamli pedagogika, tarixiy empatiya.

METOA40A0I'Us PA3BUTUS KPUTNUYECKOT'O MICTOPMYECKOI'O MBIIIAEHV S
CTYAEHTOB C IIOMOIIbIO UMEPCUBHBIX TEXHO/OTUN

Aunomayusa B Odannoii cmamve npoaHAAUSUPOGAHbL  Nedazozudeckue 603MOKHOCU U
Memoduveckas Mo0eAb passumus Kpumuueckozo UCMopuveckoz0 MulUAeHUsS CHYOeHM06 SbICULUX
00pasosameAvHvX yupexderuti nocpedcmeom ummepcustolx mextorozuti (Virtual Reality — VR,
Augmented Reality — AR u Mixed Reality — MR). Oboctosaro, umo opeanusayus uMmepcusHoll
00pasosameAvHoil cpedvl 6 npoyecce npenodasanus UCHIOPUU CHOcoOCHEYem MHOOUCOYHUKOBOMY
AHAAUSY UCTOPUMECKUX COObIMUTL U  NPOUECCOs, GLIAGACHUN NPUUUHHO-CACOCEEHHDLX — C643ell,
KpUmuueckot ouenke UCOPULECKUX (PaAKMOE U  POPMUPOGAHUID  UCMOPUUECKON AMNATMUL.
Pesyrvmamul uccaedosanusi nOKA3AAU, UMO paspadomantas HA OCHOGE UMMEPCUSHBIX MEeXHOAOZUIL
Memoduka s6Aslemcs dPPexmusHbviM cpedcneom passumusl UCMopULeckoz0 MblAeHUS CTYJeHN106.

Katouesvte caoea: ummepcustvie mexHoA0ZUU, GUPMYAADHAS PEAALHOCT, 0O0NOAHEHHAS
pearvHoCmY, Kpumuueckoe UCMopuveckoe MblulAeHue, Ucmopuieckoe 00pasosarue, UuUPposas

nedazozuxa, Uucmopu1ecKasl IMnarusl.

METHODOLOGY FOR DEVELOPING STUDENTS' CRITICAL HISTORICAL THINKING
THROUGH IMMERSIVE TECHNOLOGIES

Abstract This article examines the pedagogical potential and methodological model for developing
university students’ critical historical thinking through immersive technologies, including Virtual Reality
(VR), Augmented Reality (AR), and Mixed Reality (MR). It substantiates that the integration of an

immersive learning environment into history education promotes multi-source analysis of historical events,

identification of cause-and-effect relationships, critical evaluation of historical evidence, and the

development of historical empathy. The findings of the study demonstrate that the methodology developed
on the basis of immersive technologies serves as an effective tool for enhancing students’ historical thinking.
Keywords: immersive technologies, virtual reality, augmented reality, critical historical thinking,

history education, digital pedagogy, historical empathy.

KIRISH

Globallashuv, ragamli transformatsiya va sun’iy intellekt texnologiyalarining
jadal rivojlanishi oliy ta’lim tizimi oldiga tarix fanini o’qitishning mazmuni va
metodikasini zamonaviy talablar asosida qayta ko’rib chiqish vazifasini qo’ymoqda. XXI
asr kompetensiyalari qatorida tanqidiy fikrlash, murakkab muammolarni tahlil qgilish,
dalillarga asoslangan qaror qabul gilish hamda axborotning ishonchliligini baholash kabi
ko’nikmalar ustuvor ahamiyat kasb etmoqda. Mazkur kompetensiyalar orasida tarix
ta’limi nuqtayi nazaridan alohida ahamiyatga ega bo‘lgan tanqidiy tarixiy tafakkur
talabalarning tarixiy voqea vajarayonlarni ilmiy asosda anglash, tarixiy manbalarni tahlil
qilish, turli qarashlarni qiyoslash va asoslangan xulosalar chiqarish qobiliyatini
shakllantiradi. Bugungi axborot makonida tarixga oid ma’lumotlarning ko“payishi,
ularning turli mafkuraviy va siyosiy talginlarda taqdim etilishi talabalardan tarixiy
axborotni tanqidiy tahlil gilishni, tarixiy fakt bilan subyektiv talginni farqlashni hamda
tarixiy haqgiqatni ishonchli manbalar asosida aniqlashni talab etmoqda. Shu jihatdan tarix
ta’limining asosiy magqsadi tarixiy bilimlarni uzatish bilangina cheklanmay, balki
talabalarda tarixiy manbalar bilan ishlash, dalillarni baholash, sabab-oqibat
bog’ligliklarini aniqlash, tarixiy qarorlarning ogqibatlarini tahlil qilish va tarixiy
hodisalarga ilmiy yondashuvni shakllantirishdan iboratdir. An’anaviy tarix darslarida
ma’ruza, matn va tasviriy materiallardan foydalanish tarixiy tafakkurning ayrim
komponentlarini rivojlantirish imkonini bersa-da, tarixiy voqealarni real makon va
zamon kontekstida tasavvur qilish, tarixiy muhitni his etish hamda murakkab tarixiy
vaziyatlarni ko'p qirrali tahlil gilish imkoniyatlari cheklangan. Natijada talabalarning

o‘quv faoliyatida reproduktiv o‘zlashtirish ustunlik qilishi, tarixiy vogea va

hodisalarning mazmunini chuqur anglash hamda ularga nisbatan tanqidiy munosabat
bildirish darajasi yetarlicha shakllanmasligi kuzatiladi. Bu esa tarix ta’limida innovatsion
pedagogik yondashuvlar va zamonaviy raqamli texnologiyalarni qo‘llash zaruratini
kuchaytiradi. So'nggi yillarda Virtual Reality (VR), Augmented Reality (AR) va Mixed
Reality (MR) kabi immersiv texnologiyalar ta’lim jarayonini tashkil etishda samarali
vosita sifatida e’tirof etilmoqda. Mazkur texnologiyalar o’quvchini sun’iy yaratilgan yoki
real muhit bilan integratsiyalashgan interaktiv makonga olib kirish orqali uning bilish
faoliyatini faollashtiradi, murakkab hodisalarni vizual idrok etish imkoniyatini
kengaytiradi hamda tajribaga asoslangan o’qitish modelini amalga oshirishga xizmat
qiladi.

Tarix ta’limida immersiv texnologiyalar tarixiy obidalar, arxeologik yodgorliklar,
qadimiy shaharlar, muzeylar va tarixiy voqealarni uch olchamli formatda
rekonstruksiya qilish, virtual ekskursiyalar tashkil etish hamda tarixiy jarayonlarni
interaktiv tarzda modellashtirish imkonini yaratadi. Natijada talabalar tarixiy voqea va
hodisalarni fagat matn orqali emas, balki vizual, emotsional va interaktiv tajriba orqali
o‘zlashtiradilar. Immersiv o‘quv mubhiti konstruktivistik, tajribaviy (experiential
learning), situatsion va inquiry-based learning yondashuvlari bilan uyg unlashgan holda
talabalarning faol bilish faoliyatini qo‘llab-quvvatlaydi. Talaba virtual tarixiy muhitda
turli tarixiy manbalarni o‘rganadi, ularni o‘zaro taqqoslaydi, tarixiy vaziyatni tahlil
giladi, muqobil garorlar ishlab chiqadi va o’z xulosalarini ilmiy dalillar asosida himoya
qiladi. Bunday faoliyat tarixiy tafakkurning muhim tarkibiy gismlari bo‘lgan tarixiy
dalillardan foydalanish, sabab-oqibat bog‘ligliklarini aniqlash, tarixiy ahamiyatni
baholash, davomiylik va o’zgarishlarni tahlil qilish, tarixiy empatiya hamda tarixiy
interpretatsiya  ko’nikmalarining rivojlanishiga xizmat qiladi.Jahon pedagogik
tadqgiqotlarida immersiv texnologiyalarning ta’lim samaradorligiga ta’siri, talabalarning
motivatsiyasi, fazoviy tasavvuri va o’‘quv faolligini oshirishdagi imkoniyatlari keng

o’rganilgan. Shuningdek, tarixiy tafakkur konsepsiyasi ham tarix didaktikasining muhim

ilmiy yo'nalishlaridan biri sifatida rivojlanmoqda. Biroq mavjud tadgiqotlarning
aksariyati immersiv texnologiyalarning texnik imkoniyatlari yoki umumiy pedagogik
samaradorligiga qaratilgan bo’lib, ularni aynan talabalarning tanqidiy tarixiy tafakkurini
rivojlantirish metodikasi bilan uzviy bog’liq holda tadqiq etish yetarli darajada
yoritilmagan. Aynigsa, tarixiy manbalarni tanqidiy tahlil gilish, tarixiy argumentatsiyani
shakllantirish va immersiv ta’lim mubhiti o’rtasidagi metodik bog‘liqlikni ochib beruvchi
ilmiy ishlanmalar cheklangan. =~ O’zbekiston oliy ta’lim tizimida raqamli ta’limni
rivojlantirish, innovatsion pedagogik texnologiyalarni joriy etish va bo‘lajak
pedagoglarning raqamli kompetensiyalarini takomillashtirish davlat siyosatining
ustuvor yo’nalishlaridan biri hisoblanadi. Shu nuqtayi nazardan, tarix ta’limida
immersiv texnologiyalarni qo’llash nafaqat o’qitish samaradorligini oshirish, balki
talabalarning tarixiy tafakkuri, tanqidiy fikrlashi va ilmiy dunyoqarashini
rivojlantirishning muhim pedagogik omili sifatida namoyon bo‘ladi.

Mazkur tadqiqotning dolzarbligi tarix ta’limida immersiv texnologiyalarning
didaktik imkoniyatlarini ilmiy asoslash, ularning talabalarning tanqidiy tarixiy
tafakkurini rivojlantirishdagi pedagogik mexanizmlarini aniqlash hamda ushbu
jarayonni samarali tashkil etishga xizmat qiluvchi metodikani ishlab chiqish zarurati
bilan belgilanadi. Tadqiqot natijalari tarix fanlarini o’qitish metodikasini
takomillashtirish, ragamli tarix ta’limini rivojlantirish va bo‘lajak tarix o’gituvchilarining
kasbiy kompetensiyalarini yuksaltirishga ilmiy-amaliy hissa qo’shishi kutiladi

ADABIYOTLAR TAHLILI

Immersiv texnologiyalar vositasida talabalarning tanqidiy tarixiy tafakkurini
rivojlantirish muammosi pedagogika, tarix didaktikasi, kognitiv psixologiya hamda
ragamli ta'lim yo'nalishlarining kesishgan nuqtasida shakllangan kompleks ilmiy
yo'nalish hisoblanadi. Mazkur muammoning nazariy va metodologik asoslari xorijiy
hamda o’zbek olimlarining tadqiqotlarida turli nuqtayi nazardan yoritilgan. Tarixiy

tafakkur nazariyasining shakllanishida Sam Wineburg alohida o’rin tutadi. Olim tarixiy

tafakkurni oddiy tarixiy bilimlardan farqlab, tarixiy manbalarni ilmiy tahlil qilish
jarayoni sifatida talqin giladi. Uning fikricha, tarixni o’rganish jarayonida o’quvchilar va
talabalar uchta asosiy intellektual amaliyotni egallashlari zarur: manbaning kelib
chiqgishini aniglash (sourcing), tarixiy kontekstni hisobga olish (contextualization) va turli
manbalarni o’zaro taqqoslash (corroboration). Ushbu yondashuv tarixiy ma'lumotlarni
tanqidiy baholash, dalillarga asoslangan xulosa chiqarish hamda tarixiy
manipulyatsiyalarni aniqlash imkonini beradi. Peter Seixas va Tom Morton tomonidan
ishlab chiqilgan “The Big Six Historical Thinking Concepts” konsepsiyasi zamonaviy
tarix ta'limining eng muhim nazariy asoslaridan biri hisoblanadi. Mualliflar tarixiy
tafakkurni oltita tarkibiy komponent: tarixiy ahamiyat (Historical Significance),
dalillardan foydalanish (Evidence), davomiylik va o’zgarish (Continuity and Change),
sabab va oqibat (Cause and Consequence), tarixiy istigbollar (Historical Perspectives)
hamda tarixning axloqiy o’lchovi (Ethical Dimension) orqali tavsiflaydilar. Mazkur
model tarix fanini faktlarni yodlash emas, balki tarixiy muammolarni ilmiy tahlil gilish
vositasi sifatida o’qitishni nazarda tutadi.Tarixiy tafakkurning psixologik mexanizmlari
hamda tarixiy bilimni shakllantirish jarayonlari Peter Stearns, Sam Wineburg va Peter
Seixas tahriri ostida chop etilgan. Knowing, Teaching and Learning History asarida keng
yoritilgan. Unda tarixiy tafakkurning shakllanishi konstruktivistik ta'lim nazariyasi bilan
uzviy bog’liq ekani hamda tarixiy bilim o’quvchining faol intellektual faoliyati mahsuli
sifatida garalishi asoslab berilgan.Immersiv texnologiyalarni ta'limga integratsiyalash
masalalari bo‘yicha Makransky va Petersen tomonidan ishlab chigilgan Cognitive
Affective Model of Immersive Learning (CAMIL) modeli alohida ahamiyatga
ega.Ushbu modelga ko‘ra, VR va AR mubhitlari talabalarning kognitiv faolligi,
motivatsiyasi, emotsional ishtiroki va bilimlarni uzoq muddatli o’zlashtirishiga ijobiy
ta'sir ko'rsatadi. Biroq immersiv muhitdan samarali foydalanish pedagogik loyihalash,
refleksiya va o'quv topshiriglarining ilmiy asoslangan tashkil etilishiga

bogliq.Merchant, Goetz, Cifuentes va hammualliflar tomonidan amalga oshirilgan

meta-tahlil natijalari virtual reallik texnologiyalaridan foydalanish an'anaviy o’qitishga
nisbatan yuqori o’‘quv natijalarini ta'minlashini ko’rsatadi. Tadgqiqotchilar VR
texnologiyalari ayniqsa fazoviy tasavvur, murakkab jarayonlarni tushunish va
talabalarning o’quv motivatsiyasini oshirishda samarali ekanligini ta'kidlaydilar. So'nggi
yillarda tarix ta'limida immersiv texnologiyalardan foydalanishga bag‘ishlangan
tadqgiqotlar soni ortib bormoqda. Jumladan, Athina Papadopoulou Extended Reality
(XR) texnologiyalarini tarixshunoslikning yangi epistemologik modeli sifatida baholab,
immersiv mubhit tarixiy bilimni passiv qabul qilish emas, balki tarixiy haqiqatni tanqidiy
qayta qurish jarayoniga aylantirishini asoslaydi. Muallif immersiv muhit tarixiy
empatiyani rivojlantirishi bilan birga, tarixiy fakt va virtual rekonstruksiya o‘rtasidagi
chegarani anglashni ham talab etishini ta'kidlaydi.

Rossiyalik olim D.A. Gorskov VR va AR texnologiyalarining tarixiy tafakkurni
rivojlantirishdagi didaktik imkoniyatlarini tadqiq etib, tarixiy tafakkur komponentlari
bilan immersiv texnologiyalar funksiyalarini boglovchi didaktik matritsani ishlab
chiqgan. Muallif tarixiy manbalar bilan ishlash, tarixiy empatiya va sabab-oqibat
alogalarini tushuntirish immersiv muhitda ancha samarali shakllanishini qayd etadi.
O’zbekiston olimlari orasida tarix ta'limining metodologik asoslarini rivojlantirish
bo’yicha Tulanboy Xakimovning tadqiqotlari e'tiborga loyiqdir. Muallif tarix ta'limida
narrativ.  pedagogika, germenevtik yondashuv va aksiologik tamoyillarni
uyg unlashtirish orqali tarixiy ong, tarixiy empatiya va ko’p nuqtayi nazardan fikrlashni
rivojlantirish zarurligini asoslaydi. Uning tadqgiqotlarida Wineburg, Seixas va Riisen
nazariyalari tarix ta'limiga moslashtirilgan.  Immersiv texnologiyalarni O’zbekiston
oliy ta'lim tizimida qo’llash masalalari G.S. Ergasheva tomonidan biologiya ta'limi
misolida tadqiq etilgan. Muallif VR, AR va MR texnologiyalarini konstruktivistik
yondashuv asosida o’quv jarayoniga integratsiyalash metodikasini ishlab chiqib,

immersiv ta'limning bosqichlari sifatida tayyorgarlik, immersiv tajriba, hamkorlikdagi

tahlil va refleksiya bosqichlarini taklif etgan. Mazkur metodik model tarix ta'limiga ham
moslashtirilishi mumkin.

Bo’lajak tarix o’qituvchilarining kasbiy kompetensiyalarini rivojlantirish bo’yicha
Lobar Xujanova innovatsion metodlar, loyiha asosida o’qitish, raqamli simulyatsiyalar
va immersiv vositalar tarix o’qituvchilarining didaktik kompetensiyalarini sezilarli
darajada rivojlantirishini ilmiy asoslagan.Tarixiy tafakkurni birlamchi manbalar asosida
rivojlantirish bo’yicha olib borilgan eksperimental tadqiqotlarda ham Wineburg va
Seixas konsepsiyalarining samaradorligi tasdiqlangan. Tadqiqot natijalari tarixiy
manbalar bilan tizimli ishlash o’quvchilarning tanqidiy tahlil, tarixiy argumentatsiya va
tarixiy interpretatsiya ko’nikmalarini sezilarli darajada rivojlantirishini ko‘rsatadi.

Yuqoridagi ilmiy manbalar tahlili shuni ko‘rsatadiki, xorijiy tadqiqotlarda
immersiv texnologiyalar, tarixiy tafakkur va tangidiy fikrlashning nazariy asoslari
yetarlicha ishlab chiqilgan. O’zbekiston olimlari tomonidan esa tarix ta'limini
modernizatsiya qilish, narrativ pedagogika, innovatsion metodlar va raqamli
texnologiyalarni joriy etish bo’yicha muhim ilmiy natijalarga erishilgan. Biroq mavjud
tadqgiqotlarda immersiv texnologiyalar vositasida aynan oliy ta'lim talabalari tanqidiy
tarixiy tafakkurini rivojlantirishning yaxlit metodik modeli, uning didaktik shart-
sharoitlari, bosqichlari, mezonlari va baholash mexanizmlari kompleks tarzda ishlab
chigilmagan. Shu bois mazkur tadqiqot ushbu ilmiy bo’shligni to‘ldirishga hamda tarix
ta'limi metodikasini immersiv texnologiyalar asosida takomillashtirishga qaratilgan.

TADQIQOT METODOLOGIYASI

Mazkur tadqiqot talabalarning tanqgidiy tarixiy tafakkurini immersiv
texnologiyalar vositasida rivojlantirishning nazariy asoslarini aniqlash, mavjud
pedagogik yondashuvlarni tahlil gilish hamda amaliyotga yo’naltirilgan metodikani
ishlab chigishga qaratilgan. Tadqiqot metodologiyasi kompetensiyaviy, konstruktivistik,
faoliyatga yo’naltirilgan (activity-based learning), inquiry-based learning (izlanishga

asoslangan ta'lim), tajribaviy o’qitish (experiential learning) hamda raqamli pedagogika

tamoyillariga tayangan holda ishlab chiqgildi.Tadqiqotning metodologik asosini tarixiy
tafakkur nazariyasi (S. Wineburg, P. Seixas, T. Morton), tanqidiy fikrlash nazariyasi (J.
Dewey, R. Ennis, P. Facione), immersiv ta'limning kognitiv-affektiv. modeli (G.
Makransky va G. Petersen), shuningdek, konstruktivistik ta'lim konsepsiyasi tashkil etdi.

Ushbu nazariyalar asosida immersiv texnologiyalar talabalarning tarixiy
bilimlarni faol o’zlashtirishi, tarixiy manbalarni tahlil qgilishi, tarixiy dalillarni baholashi
hamda dalillarga asoslangan xulosalar chiqarishini ta'minlovchi pedagogik vosita
sifatida garaldi.Tadqgiqotda umumilmiy va maxsus pedagogik tadgiqot metodlarining
o’zaro integratsiyasidan foydalanildi. Xususan, ilmiy adabiyotlarni tizimli tahlil qgilish
orqali immersiv texnologiyalar, tarixiy tafakkur va tanqidiy fikrlash bo‘yicha xorijiy
hamda mabhalliy ilmiy ishlanmalar o‘rganildi. Qiyosiy-tahliliy metod yordamida tarix
ta'limida qo’llanilayotgan an'anaviy va raqamli yondashuvlarning afzallik hamda
cheklovlari aniqlashtirildi. Tadqiqot jarayonida pedagogik modellashtirish metodidan
foydalanilib, immersiv texnologiyalar asosida talabalarning tanqidiy tarixiy tafakkurini
rivojlantirishning metodik modeli ishlab chiqildi. Mazkur modelning tarkibiy qismlari
sifatida maqsad, pedagogik shart-sharoitlar, metodlar, o"qitish vositalari, o’quv faoliyati
bosqgichlari va kutilayotgan natijalar belgilandi.Empirik ma'lumotlarni to’plash
magqsadida pedagogik kuzatish, suhbat, anketa so’rovi va diagnostik topshiriglardan
foydalanildi. Pedagogik kuzatish davomida talabalarning tarixiy manbalar bilan ishlash,
tarixiy vogealarni tahlil qilish, sabab—oqgibat bog’ligliklarini aniglash hamda tarixiy
argumentlarni shakllantirish jarayonidagi faolligi o‘rganildi. So‘rovnoma orqali
talabalarning immersiv texnologiyalarga munosabati, ulardan foydalanish tajribasi va
tarix faniga bo’lgan qiziqish darajasi aniglandi.

Tadqiqotning asosiy empirik metodi sifatida pedagogik tajriba tashkil etildi.
Tajriba davomida talabalar nazorat va tajriba guruhlariga ajratildi. Nazorat guruhida
tarix fanlari an'anaviy metodlar asosida o’qitilgan bo’lsa, tajriba guruhida virtual reallik

(VR), kengaytirilgan reallik (AR), 360° virtual ekskursiyalar, uch o‘lchamli tarixiy

rekonstruksiyalar hamda interaktiv raqamli tarixiy platformalar asosida ishlab chigilgan

metodika qo’llanildi. O’quv jarayonida talabalar tarixiy voqealarni virtual mubhitda

kuzatish, tarixiy manbalarni qiyoslash, muammoli vaziyatlarni tahlil qilish va dalillarga

asoslangan qarorlar ishlab chiqish kabi topshiriglarni bajardilar.

Talabalarning tanqidiy tarixiy tafakkurini baholash uchun quyidagi mezonlar ishlab
chiqildi:

< tarixiy manbalarni tanqidiy tahlil qgilish qobiliyati;

< tarixiy dalillardan foydalanish darajasi;

< sabab—oqibat munosabatlarini aniglash ko’nikmasi;

o tarixiy argumentatsiyani shakllantirish sifati;

% tarixiy empatiya va tarixiy interpretatsiya darajasi;

< mustagqil va dalillarga asoslangan xulosa chiqarish kompetensiyasi.

Olingan natijalar miqdoriy va sifat jihatidan tahlil gilindi. Miqdoriy ma'lumotlar
foizli tagsimot, o’rtacha qiymatlar va giyosiy tahlil usullari asosida umumlashtirildi, sifat
ko’rsatkichlari esa pedagogik kuzatish natijalari, ekspert baholari hamda talabalarning
ijjodiy ishlari asosida interpretatsiya qilindi. Tadqgiqot natijalarining ishonchliligi turli
metodlardan kompleks foydalanish (metodologik triangulyatsiya), ekspert baholash va
tajriba natijalarini o‘zaro taqqoslash orqali ta'minlandi. Shunday gqilib, qo‘llanilgan
metodologik yondashuvlar immersiv texnologiyalar vositasida talabalarning tanqidiy
tarixiy tafakkurini rivojlantirishning nazariy asoslarini aniglash, metodik modelini ishlab
chigish va uning pedagogik samaradorligini ilmiy jihatdan asoslash imkonini berdi.

XULOSA

Raqgamli transformatsiya sharoitida tarix ta'limining mazmun va metodlarini
zamonaviy pedagogik texnologiyalar asosida takomillashtirish dolzarb ilmiy-amaliy
vazifalardan biri hisoblanadi. Tadqiqot natijalari immersiv texnologiyalar (Virtual
Reality — VR, Augmented Reality — AR va Mixed Reality — MR) tarix fanini o’qgitishda

nafaqat ta'limning ko‘rgazmaliligini oshirishi, balki talabalarning tanqidiy tarixiy

tafakkurini rivojlantirishning samarali pedagogik vositasi ekanligini ko‘rsatdi. Tadqiqot
davomida tarixiy tafakkur, tanqidiy fikrlash va immersiv ta'limga oid xorijiy hamda
mahalliy ilmiy manbalar tahlil qilinib, immersiv texnologiyalarni tarix ta'limiga
integratsiyalashning nazariy asoslari tizimlashtirildi. Shuningdek, tarixiy manbalarni
tahlil qilish, tarixiy dalillarni baholash, sabab-oqibat bog‘ligliklarini aniqlash, tarixiy
argumentatsiyani shakllantirish va tarixiy empatiyani rivojlantirishga yo'naltirilgan
metodik model ishlab chiqildi. Mazkur tadqiqotning ilmiy yangiligi immersiv
texnologiyalar vositasida talabalarning tanqidiy tarixiy tafakkurini rivojlantirishga
yo'naltirilgan metodik modelning ishlab chiqilgani, uning tarkibiy komponentlari,
pedagogik shart-sharoitlari, bosqichlari va baholash mezonlarining tizimli
asoslanganligida namoyon bo‘ladi. Amaliy jihatdan esa ishlab chigilgan metodik
tavsiyalar tarix yo'nalishidagi oliy ta'lim dasturlarini takomillashtirish, tarix fanlarini
o’qitishda VR, AR va MR texnologiyalaridan samarali foydalanish hamda bo’lajak tarix
o’qituvchilarining kasbiy kompetensiyalarini rivojlantirishda qo’llanishi mumkin.

Kelgusidagi tadgiqotlarda sun'iy intellekt, raqamli egizak (Digital Twin),
metaverse va adaptiv immersiv ta'lim platformalarining tarixiy tafakkur, tarixiy
empatiya hamda tarixiy qaror gabul qgilish kompetensiyalarini rivojlantirishga ta'sirini
eksperimental asosda o‘rganish magsadga muvofiq hisoblanadi. Shuningdek, immersiv
texnologiyalarni tarix fanining turli bo’limlari va pedagogik ta'lim yo’nalishlariga
moslashtirish bo’yicha yangi metodik yondashuvlarni ishlab chiqish tarix ta'limining
sifatini yanada oshirishga xizmat qgiladi.

